
b. (X.) 
Gjaldskyldir aðilar skv. 3. gr. laga nr. 87/2004, um olíugjald og kílómetragjald o.fl., skulu 

senda tollstjóra upplýsingar um birgðir af olíu sem fellur undir gildissvið þeirra laga og er í 
þeirra eigu eða vörslu 1. júlí 2005. Í þeim upplýsingum skal koma fram hve mikið af birgðum 
er á innlendum birgða- og sölustöðum. Upplýsingar samkvæmt þessari málsgrein skulu berast 
tollstjóra eigi síðar en |. ágúst 2005. 

Aðilar sem ekki eru gjaldskyldir skv. 3. gr. laga nr. 87/2004, um olíugjald og kílómetra- 
gjald o.fl., skulu senda tollstjóra upplýsingar um birgðir af olíu sem fellur undir gildissvið 
þeirra laga og er í þeirra eigu eða vörslu 1. júlí 2005 ef þær eru yfir 5.000 lítrum. Þeim aðil- 
um ber að greiða olíugjald af heildarbirgðum sínum í samræmi við ákvæði þeirra laga. Eig- 
anda eða umráðamanni birgða skal skylt að aðstoða við birgðakönnun óski tollstjóri slíkrar 
aðstoðar. Tollstjóri getur krafist upplýsinga frá innflytjendum og seljendum gas- og dísilolíu 
um sölu til viðskiptamanna er fram fór fyrir 1. júlí 2005. Þeir sem gjaldskyldir eru samkvæmt 
þessari málsgrein skulu skila olíugjaldi til innheimtumanns ríkissjóðs eigi síðar en 15. ágúst 
2005. 

Þrátt fyrir ákvæði 24. gr. laga nr. 87/2004, um olíugjald og kílómetragjald o.fl., gildir 
ákvæði þetta þar til staðin hafa verið skil á olíugjaldi af þeim gjaldskyldu birgðum sem eru 
í landinu 1. júlí 2005, í samræmi við 2. mgr. 

c. (KI.) 
Þrátt fyrir 24. gr. laga nr. 87/2004, um olíugjald og kílómetragjald o.fl., skal ákvæði til 

bráðabirgða 1, sbr. lög nr. 59/1994, gilda til 1. janúar 2006. 

2. gr. 

Lög þessi öðlast þegar gildi. 

Gjört á Bessastöðum, 24. maí 2005. 

Ólafur Ragnar Grímsson. 
(L.S) 

Geir H. Haarde. 

LOG 
um breyting á lögum nr. 50/1988, um virðisaukaskatt, lögum nr. 29/1993, 

um vörugjald af ökutækjum, eldsneyti o.fl., lögum nr. 97/1987, um vörugjald, 
og tollalögum, nr. 55/1987, með síðari breytingum. 

ForseEri ÍSLANDS 
gjörir kunnugt: Alþingi hefur fallist á lög þessi og ég staðfest þau með samþykki mínu: 

I KAFLI 

Breyting á lögum nr. 50/1988, um virðisaukaskatt, með síðari breytingum. 

1. gr. 

Í stað orðanna „31. desember 2005“ í ákvæði X til bráðabirgða í lögunum kemur: 31. 
desember 2006.

2. gr. 

Við lögin bætist nýtt ákvæði til bráðabirgða sem orðast svo: 
Heimilt er að fella niður eða endurgreiða virðisaukaskatt að fullu af vetnisbifreiðum, svo 

og sérhæfðum varahlutum í þær, sem fluttar eru inn í rannsóknarskyni. Heimild þessi nær ein- 

göngu til vetnisbifreiða sem hafa í för með sér hverfandi mengun og gildir til 31. desember 
2008. Fjármálaráðherra setur nánari reglur um framkvæmd eftirgjafarinnar. 

Il. KAFLI 
Breyting á lögum nr. 29/1993, um vörugjald af ökutækjum, eldsneyti o.fl., 

með síðari breytingum. 

3. gr. 

3. málsl. 1. mgr. 5. gr. laganna fellur brott. 

d. gr. 

Í stað upphæðarinnar „120.000“ í 1. mgr. ákvæðis til bráðabirgða VII í lögunum kemur: 
240.000. 

5. gr. 

Við lögin bætist nýtt ákvæði til bráðabirgða sem orðast svo: 
Ökutæki sem hafa í för með sér hverfandi mengun og eru knúin óhefðbundnum orkugjafa, 

svo sem rafhreyfli eða vetni, eru undanþegin gjaldskyldu samkvæmt lögum þessum. Undan- 
þága þessi gildir til 31. desember 2008. 

III. KAFLI 
Breyting á lögum nr. 97/1987, um vörugjald, með síðari breytingum. 

6. gr. 

Við lögin bætist nýtt ákvæði til bráðabirgða sem orðast svo: 
Heimilt er að fella niður eða endurgreiða vörugjald af sérhæfðum varahlutum í vetnis- 

bifreiðar sem fluttar eru inn í rannsóknarskyni. Heimildin gildir til 31. desember 2008. Fjár- 

málaráðherra setur nánari reglur um framkvæmd eftirgjafarinnar. 

IV. KAFLI 
Breyting á tollalögum, nr. 55/1987, með síðari breytingum. 

7. gr. 

Við lögin bætist nýtt ákvæði til bráðabirgða sem orðast svo: 
Heimilt er að fella niður eða endurgreiða toll af sérhæfðum varahlutum í vetnisbifreiðar 

sem fluttar eru inn í rannsóknarskyni. Heimildin gildir til 31. desember 2008. Fjármála- 

ráðherra setur nánari reglur um framkvæmd eftirgjafarinnar. 

V. KAFLI 
8. gr. 

Lög þessi öðlast gildi 1. júlí 2005. 

Gjört á Bessastöðum, 24. maí 2005. 

Ólafur Ragnar Grímsson. 

(L.S. 

Geir H. Haarde.


